
ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  

ᐊᕋᒍᓕᒫᕐᓯᐅᑎ ᐅᔭᕋᓕᕆᓂᕐᒥᒃ ᖃᐅᔨᓴᕐᑕᐅᓂᖓ ᓇᓂᓯᕕᒃ ᐅᔭᕋᒃᑕᕐᕕᐅᓚᐅᕐᑐᖅ ᐊᕋᒍᖓᓂ 2015. 
ᐱᓕᕆᐊᕆᔭᐅᓚᐅᕐᑐᑦ ᐅᑯᐊ: 

 ᐱᔭᕇᕐᑕᐅᓪᓗᑎᒃ ᖃᐅᔨᓴᕐᓂᐅᔪᑦ ᐃᓕᓯᒪᔪᒧᑦ. ᓄᓇᖓ ᖃᐅᔨᓴᕐᑕᐅᓂᖓ ᐱᖃᓯᐅᔾᔨᓚᐅᕐᑐᑦ 
ᑕᑯᔭᐅᑲᑕᒃᖢᓂ ᓴᓗᒻᒪᕐᓴᕐᑕᐅᓯᒪᔪᒥᒃ ᓇᓂᓯᕕᒃᒥ ᐅᔭᕋᒃᑕᕐᕕᕕᓂᐊᓂ ᑕᐃᒪᖓᑦ 2004. 

 ᐊᓂᕐᑎᕆᔭᑦᑎᓐᓂᒃ ᖃᐅᔨᓴᐅᑕᐅᔪᑦ ᖃᕋᓴᐅᔭᒧᐊᖃᑦᑕᐅᓪᓗᑎᒃ ᐊᒻᒪᓗ ᐃᒥᕐᒥᒃ ᖃᐅᔨᓴᐅᑕᐅᔪᑦ 
ᑕᓯᓕᐊᕆᓯᒪᔪᒥ ᖃᕋᓴᐅᔭᒧᐊᕐᑎᕐᑕᐅᓪᓗᑎᒃ. 

 ᖃᐅᔨᓴᐅᑎᓂᖓᕐᑐᑦ ᒪᓂᕋᖓᓃᑦᑐᑦ ᖃᕋᓴᐅᔭᒧᐊᖃᕐᑕᐅᓪᓗᑎᒃ. ᖃᐅᔨᓴᐅᑎᓂᖔᕐᑐᑦ 
ᐱᔭᕆᐊᖃᕐᓂᖏᑦ ᒪᓕᒃᖢᒋᑦ ᓄᓇᕗᑦ ᐃᒥᓕᕆᓂᕐᒧᑦ ᑲᑎᒪᔨᖏᓐᓂᑦ ᐱᔪᓐᓇᐅᑎᖓᓂᑦ. 

 ᕿᒥᕈᔭᐅᓪᓗᑎᒃ ᐅᔭᕋᐃᑦ ᒪᓂᕋᕐᒦᑦᑐᑦ ᖃᐅᔨᓴᕐᑕᐅᓪᓗᑎᒃ ᖃᓄᐃᓕᕙᓪᓕᐊᓯᒪᒃᒪᖓᑕ ᑕᐃᒪᖓᑦ 
ᐃᓕᔭᐅᓚᐅᕐᑎᓪᓗᒋᑦ. 

ᐊᑖᖥᑦᑐᑦ ᑎᑎᕋᕐᓯᒪᔪᑦ ᓇᐃᓈᕐᓯᒪᒧᑦ ᐅᖃᐅᓯᒃᓴᔪᑦ ᖃᐅᔨᔭᐅᔪᓂᒃ, ᖃᓄᐃᓕᖓᓂᖓᓂᒃ ᐊᒻᒪᓗ 
ᐊᑐᓕᖁᔭᐅᔪᓂᒃ ᒪᓕᒃᓗᒋᑦ 2015 ᐅᔭᕋᓕᕆᓂᕐᒥᒃ ᖃᐅᔨᓴᕐᓂᖅ ᓇᓂᓯᕕᒃ ᐅᔭᕋᒃᑕᕐᕕᕕᓂᐊᓂ. 

ᖃᑦᑎᒃᓯᓕᕐᓯᒪᔪᑦ ᑐᐊᐸᒃᒥᑦ  

ᓱᕋᒃᓯᒪᓂᖓ ᖃᑦᑎᒃᓯᓕᕐᓯᒪᓂᖓᑕ ᑯᕕᕋᕐᑕᕐᕕᕕᓂᐊ ᑲᓇᓇᖓᓃᑦᑐᖅ ᑕᓯᓕᐊᕆᓯᒪᔪᒥ 
ᑰᒃᐸᓪᓕᐊᖏᓐᓇᕐᑐᖅ ᐃᓕᖁᓯᕐᒥᒍᑦ ᐃᒪᒃᐸᓪᓕᐊᓇᓂᓗ ᑰᒃᕕᐅᕙᓪᓕᐊᔪᖅ ᑕᓯᓕᐊᕆᓯᒪᔪᖅ. ᐊᖏᓂᖓ 
ᑕᓯᓕᐊᕆᓯᒪᔪᖅ ᐃᒪᒃᑭᒃᓕᕙᓪᓕᐊᔪᖅ ᖃᖓᖑᕋᖓᑦ ᑎᒥᑦᑎᐊᖓᓂᑦ ᓴᓕᒍᕐᓂᑯ ᑲᑕᒐᕐᐸᓪᓕᐊᓂᖓᓄᑦ. 
ᐅᕐᓱᖃᐅᑎᒃᑯᕕᐊᓂ ᐊᕙᓗᓯᒪᔪᖅ ᖃᑦᑎᒃᓯᓕᕐᓯᒪᔪᖅᐲᔭᕐᑕᐅᓯᒪᓕᓚᐅᕐᑐᖅ ᖃᐅᔨᓴᕐᑕᐅᑎᓪᓗᒍ 
ᐃᒥᖑᕐᐸᓪᓕᐊᓇᓂᓗ ᓇᓕᖓ. ᑯᕕᕐᑕᕐᕕᕕᓂᐅᑦ ᑕᓯᓕᐊᕆᓯᒪᔪᖅ ᐱᖃᑕ ᐊᑭᓐᓇᖓᓃᑦᑐᖅ 
ᖃᓄᐃᓕᓯᒪᖏᑦᑐᖅ ᓄᖑᑉᐸᓪᓕᐊᓇᓂᓗ ᐅᕙᓘᓐᓃᑦ ᐃᒪᐃᔭᕐᐸᓪᓕᐊᓇᓂ.   

ᐃᒥᕐᒧᑦ ᑰᒃᕕᓕᐅᕐᓯᒪᔪᑦ  

ᐊᑭᓐᓇᖓᓃᑦᑐᑦ ᑯᕕᕋᕐᑕᕐᕕᕕᓂᕐᒥᑦ ᑰᓕᐊᕆᓯᒪᔪᖅ ᐊᑐᑦᑎᐊᕐᑐᖅ ᑰᒃᐸᓪᓕᐊᑦᑎᐊᕐᖢᓂᓗ ᑕᕙᖓ 
ᖄᓕᐊᕆᓯᒪᔪᒥᑦ ᑕᓯᓕᐊᕆᓯᒪᔪᒧᑦ ᐊᑐᑦᑎᐊᕐᑐᖅ ᓴᓇᓯᒪᓂᖓ ᒪᓕᒃᖢᒍ. ᓄᖑᑉᐸᓪᓕᐊᓂᖏᑦ ᓴᐅᒥᖓᖓᓂ 
ᖃᑦᑎᒃᓂᖓᓂᑦ ᐅᖃᐅᓯᐅᓚᐅᕐᑐᖅ 2015−ᒥ, ᐱᔾᔪᑎᖃᕐᑐᖅ ᐊᐅᒃᐸᓪᓕᐊᓕᕋᖓ ᐊᐳᑎ 
ᐃᒪᕐᑐᓯᕙᓪᓕᐊᖃᑦᑕᕐᓂᖓᓄᑦ, ᐃᒪᕐᑐᓯᕙᓪᓕᐊᓪᓗᓂ ᑰᒃᐸᓪᓕᐊᓂᖓᓄᑦ ᓄᖑᑉᐸᓪᓕᐊᖃᑦᑕᕐᑐᖅ, 
ᓄᖑᑉᐸᓪᓕᐊᖏᓐᓇᕐᓂᐊᕐᕋᓱᒋᔭᐅᔪᖅ ᖃᑦᑎᒃᓯᓕᕐᓯᒪᓂᖓ ᓴᐅᒥᖔᖓᓃᑦᑐᖅ. ᖃᓄᐃᒋᐊᕐᑕᐅᖏᒃᑯᓂ 
ᑰᒃᕕᐅᔪᖅ ᐊᑐᕈᓐᓂᑐᐃᓐᓴᕆᐊᓕᒃ ᖃᖓᖑᕈᓂ ᐊᑯᓂᐅᔪᒧᑦ.    

ᑕᑯᔭᐅᓯᒪᔪᖅ ᖃᐅᔨᓴᕐᑎᓪᓗᒋᑦ ᑭᖑᓂᑦᑎᓐᓂ ᐱᔭᕆᕐᑐᓂ ᖄᖓ ᖄᓕᕐᓯᒪᓂᖓ ᕿᑎᐊᒍᑦ 
ᑕᓯᕋᖑᕐᐸᓪᓕᐊᓯᒪᓂᖓ ᑰᓕᐊᕆᓯᒪᔪᑦ ᓈᓚᒍᑦ. ᑕᓯᕋᖑᕐᓂᖓ ᖃᓄᐃᔾᔪᑕᐅᔾᔨᐊᕋᓱᒋᔭᐅᖏᑦᑐᖅ ᖄᖓᓄᑦ; 
ᑕᐃᒪᐃᓐᓂᖓᓄᑦ ᑕᓯᕋᖑᕐᑐᒐᓗᐊᖅ ᐲᔭᕐᑕᐅᔭᕆᐊᖃᖏᑦᑐᖅ.  ᐃᒪᖃᕈᓐᓂᕐᐸᓪᓕᐊᓂᐊᕋᓱᒋᔭᐅᔪᖅ 
ᖃᖓᖑᕐᐸᓪᓕᐊᓗᓂ ᐅᔭᕋᐅᓂᖓ ᑐᐊᐸᐅᓂᖓ ᖄᕆᔭᖓ ᖁᐊᖃᑦᑕᕐᓂᖓᓄᑦ ᐊᐅᖃᑦᑕᕐᓂᖓᓄᓪᓗ 
ᐋᕿᒍᑎᓂᐊᕐᒪᑦ.  

ᑰᒃᐸᓪᓕᐊᓂᖓ ᐊᑭᓐᓇᖓᓂᑦᑐᑦ ᑕᓯᓕᐊᕆᓯᒪᔪᑦ ᖃᑦᑎᒃᓯᓕᕐᓯᒪᔪᖓᓂ ᓱᒃᑲᐃᒃᓕᒋᐊᕐᓯᒪᒧᖅ 
ᑰᓗᐊᕈᓐᓂᕐᑐᖅ, ᐃᒪᕐᖁᕐᑐᓂᖓ ᑎᒥᑦᑎᐊᖓᓃᑦᑐᖅ ᑕᓯᓕᐊᕆᓯᒪᔪᖅ ᓱᕋᔪᓐᓂᕐᓂᖓᓄᑦ. 
ᖃᐅᔨᓴᕐᑕᐅᑎᓪᓗᒍ, ᐃᒪᕐᑐᓂᖓ ᑎᒥᑦᑎᐊᖓᓃᑦᑐᖅ ᖃᑦᑎᒃᓯᓕᕐᓯᒪᓂᖓᑕ ᓇᓕᒧᒃᓲᑎᓪᓗᓂ ᐳᕐᑐᓂᖓᓄᑦ. 
ᓈᒪᒋᔭᐅᔪᖅ ᑕᐃᒪᐃᒃᑯᓂ ᐱᔾᔪᑎᒋᓪᓗᒍ ᒪᓴᐅᖏᓐᓇᖃᑦᑕᖏᒻᒪᑦ ᐸᓂᕐᓯᒪᓚᐅᑲᖃᑦᑕᕐᒪᑦ ᑕᕿᖓᓂ ᔪᓚᐃ. 
ᓱᕋᖏᓐᓂᖓ ᓯᕕᖓᓂᖓᑕ ᖁᓕᑦᑎᐊᖓᓂ ᑰᒃᓂᖓ ᑕᓯᓕᐊᕆᓯᒪᔫᑦ ᓄᖑᑉᐸᓪᓕᐊᔪᖅ 
ᑲᑕᒐᕐᐸᓪᓕᐊᓂᖓᓄᑦ ᑕᑯᔭᐅᓚᐅᕐᑐᖅ 2015. 

ᒪᓕᒃᖢᒋᑦ ᖃᐅᔨᓴᕐᑕᐅᓯᒪᔪᑦ ᐃᒥᐅᑦ ᐱᐅᑎᒋᓂᖓᓂᒃ ᑲᓇᓇᖓᓂᑦ ᑯᕕᕐᑕᕐᕕᕕᓂᐅ ᐊᕐᖁᑎ ᓄᖑᓐᓂᖓᓄᑦ 
ᑰᓕᓚᐅᕐᒪᑦ 2008−ᒥ ᑕᐃᒪᖓᓪᓗ ᖃᐅᔨᓴᕐᑕᐅᖃᑦᑕᕐᑐᑦ ᖃᓄᐃᔾᔪᑕᐅᖏᑦᑐᑦ ᓴᓗᒻᒪᕐᓴᕐᑕᐅᓯᒪᓂᖓᓄᑦ. 
ᑰᓕᕐᓯᒪᔪᖅ ᖃᐅᔨᓴᕐᑕᐅᖏᓐᓇᕆᐊᓕᒃ ᓄᖑᓯᒪᔪᕐᓗ ᐃᓱᒪᒋᔭᐅᔭᕆᐊᓕᒃ ᐋᕿᒃᑕᐅᒃᑲᓐᓂᕐᓗᓂ.    

ᓄᖑᒃᐹᓪᓕᕐᓯᒪᓂᖓᓂᒃ ᑲᓇᓇᖓᓂᑦᑐᑦ ᖃᑦᑎᒃᓯᓕᕐᓯᒪᔪᖅ ᐊᕙᓗᖓ ᖃᐅᔨᔭᐅᓚᐅᕐᑐᖅ. 
ᓄᖑᐹᓪᓕᕐᓯᒪᓂᖓ ᐱᔾᔪᑎᖃᕐᑐᖅ ᐃᒪᖃᕐᓂᕐᓴᐅᓕᓚᐅᕐᓂᖓᓄᑦ ᐊᒻᒪᓗ ᐊᐳᑎᒧᑦ ᓯᒥᒃᓯᒪᓚᐅᕐᓂᖓᓄᑦ 
ᑰᒋᐊᖓ. ᑕᐃᒪᐃᓚᐅᕐᓯᒪᒃᒥᒃᒪᑦ ᐊᕋᒍᖓᓂ 2015. ᖃᑦᑎᒃᓯᓕᕐᓯᒪᔪᑦ ᓱᕋᒃᓯᒪᖏᑦᑐᑦ  ᑭᓯᐊᓂ 
ᐋᕿᒃᓱᕐᑕᐅᒃᑲᓐᓂᕆᐊᖃᕐᑐᖅ ᓯᕕᖓᓂᖓ ᑰᒃᕕᖓᓗ ᐊᑯᓂᐅᔪᒧᑦ ᐊᑐᕐᓂᐊᕈᓂ. ᖃᐅᔨᔭᐅᖃᑦᑕᕐᓯᒪᒋᓪᓗᓂ 
ᐊᕋᒍᑦ ᐊᓂᒍᕐᑐᓂ, ᑰᒃᐸᓪᓕᐊᓂᖓ ᖃᖓᒍᑦ ᑲᓇᖕᓇᖓᓂ ᑯᕕᕐᑕᕐᕕᕕᓂᐅᑦ ᖃᑦᑎᒃᓯᓕᕐᓯᒪᔪᖅ ᑕᐃᒪᖓᑦ 
2015 ᖁᓕᖓᖓᓂ ᐊᑭᓐᓇᖓᑕ ᑯᕕᕐᑕᕐᕕᕕᓂᐅᑦ. ᑰᒃᐸᓪᓕᐊᔪᖅ ᓱᕋᒃᐸᓪᓕᐊᖏᑦᑐᖅ ᑕᐃᒪᓐᓇᑦᑕᐃᓐᓇᖅ 
ᑰᒃᑎᒌᓐᓇᕐᑐᖅ. ᑰᒃᓂᖓ ᐱᔾᔪᑎᖃᕐᑐᖅ ᑕᓯᓕᐊᕆᓯᒪᔪᒥᖓᕐᑐᒥᑦ. ᐃᓱᒪᓗᒃᓇᖏᑦᑐᖅ ᐊᕙᑎᖓ 
ᖃᑦᑎᒃᓯᓕᕐᓯᒪᔪᖅ ᑰᒃᐸᓪᓕᐊᒐᓗᐊᕐᑎᓪᓗᒍ. ᑭᓯᐊᓂ ᖃᐅᔨᓴᕐᑕᐅᖏᓐᓇᖁᔭᐅᔪᖅ ᑲᔪᓯᓗᓂ ᐊᕋᒍᒥ 2016. 

ᖃᓕᕐᓯᒪᓂᖓ ᖁᐊᖑᐃᓐᓇᕈᑎ  

ᖃᓕᕐᓯᒪᓂᖓ ᐊᑐᑎᖃᑦᑎᐊᓚᐅᕐᑐᖅ 2015, ᑕᐃᒪᓐᓇᑦᑕᐃᓐᓇᖅ ᑕᑯᔭᐅᓚᐅᕐᓂᖓᑐᑦ 2014−ᒥ. ᒥᑭᑦᑐᒥᒃ 
ᓄᖑᑉᐊᓪᓕᐊᔪᓂᖓ ᐅᔾᔨᕆᔭᐅᓪᓗᓂ, ᓄᑎᒃᐸᓪᓕᐊᓂᖓᓗ ᐊᐅᒃᐸᓪᓕᐊᓂᖓᓗ ᖃᐅᔨᕙᐅᓚᐅᕐᒥᔪᖅ, 
ᖃᓄᐃᔾᔪᑕᐅᔾᔨᐊᖏᑦᑐᖅ ᑕᐃᒪᐃᑦᑲᓗᐊᕐᑎᓪᓗᒍ ᐃᒥᖓᓄᓪᓗ ᐱᐅᖏᓐᓇᕈᑕᐅᓂᐊᕐᑐᖅ. 
ᖃᐅᔨᔭᐅᖃᑦᑕᕐᓯᒪᔪᑦ ᑎᑎᕋᕐᑕᐅᓯᒪᔪᓪᓗ ᓱᕋᒃᓯᒪᖏᑦᑐᑦ ᐊᕋᒍᒐᓴᒃᓄᑦ ᖃᓄᐃᓕᕙᓪᓕᐊᖏᓪᖢᓂᓗ. 
ᑕᑯᓕᒫᕐᓗᒍ, ᖄᖓᓂᑦᑐᖅ ᖄᓕᕐᓯᒪᓂᖓ ᖁᐊᖑᐃᓐᓇᕐᑎᑦᑎᔪᖅ ᐊᑖᓄᑦ. ᐱᐅᓯᕙᓪᓕᐊᓪᓗᓂᓗ ᐃᓚᖓ 
ᖄᖓᓂᑦᑐᑦ ᐃᒥᐅᓂᖓ ᑰᒃᐸᓪᓕᐊᔪᖅ ᖄᖓᓂᑦ. ᖃᐅᔨᒪᔾᔪᑕᐅᔪᖅ ᐃᑲᔪᑕᐅᓂᖓᓂᒃ ᖁᐊᖑᓂᖓᓄᓪᓗ 
ᖄᖓ. ᐊᒻᒪᓗᑦᑕᐅᖅ, ᐃᒥᐅᑦ ᐱᐅᑎᒋᓂᖓ ᐃᓱᐊᓂᑦ ᑰᒃᓂᖓᑕ ᐱᐅᖏᓐᓇᕐᓯᒪᓪᓗᓂ ᑐᖓᓃᑦᑐᖅ 
ᑭᒃᓕᒋᔭᕆᐊᖃᕐᑕᖓᑕ ᖃᐅᔨᓴᐅᑎᒃᑯᑦ.      

ᐃᓱᒪᒋᔭᐅᔪᖅ ᖃᖓᖑᕐᐸᓪᓕᐊᓗᓂ, ᖁᐊᕐᐸᓪᓕᐊᖏᓐᓇᕐᓂᐊᕐᓂᖓᓂᒃ ᖄᓕᕐᓯᒪᓂᖓ ᒪᓕᒃᓗᒍ.. 
ᖁᐊᕐᐸᓪᓕᐊᓗᓂ ᐃᓗᐊ ᖄᖓ ᐊᐅᒃᐸᓪᓕᐊᔪᓐᓃᕐᓂᐊᕐᑐᖅ. ᓴᓇᔭᐅᒃᑲᓐᓂᕆᐊᖃᕐᖏᑐᖅ ᖄᖓ; ᑭᓯᐊᓂ 
ᑕᑯᔭᐅᖃᑦᑕᐃᓐᓴᕆᐊᖃᕐᑐᖅ ᖃᓄᐃᓕᕙᓪᓕᐊᖏᒃᑲᓗᐊᕐᒪᖔᑦ.  

ᐊᐅᒪᓂᖓᑕ ᖁᐊᕐᐸᓪᓕᐊᓂᖓ  

ᖁᐊᕐᐸᓪᓕᐊᓂᖓ ᐊᐅᒪᓂᖓᑕ ᖄᖓᓂ ᑕᓯᓕᐊᕆᓯᒪᔪᖅ ᑯᕕᕐᑕᕐᕕᕕᓂᕐᓗ ᑲᔪᓯᑦᑎᐊᕐᑐᖅ. 
ᖁᐊᕐᐸᓪᓕᐊᓂᖓ ᖃᐅᔨᔭᐅᓚᐅᕐᑐᖅ ᖃᐅᔨᓴᐅᑎᑦ ᒪᓕᒃᖢᒋᑦ ᑕᐃᒪᖓᑦ ᖃᐅᔨᓴᕐᑕᐅᖃᑦᑕᓕᕐᒪᑦ 
ᖁᐊᕐᐸᓪᓕᐊᖏᓐᓇᕐᑐᖅ. 

ᐅᓄᕐᓂᕐᓴᐅᔪᑦ ᖃᐅᔨᓴᐅᑎ ᖁᐊᖑᓂᕋᐃᓯᒪᔪᑦ ᖁᐊᕐᐸᓪᓕᐊᖏᓐᓇᕐᓂᕋᐃᔪᑦ. ᐃᓚᖏᑦ ᐊᐅᒪᓂᖓᓃᑦᑐᑦ 
ᖃᐅᔨᔭᐅᓯᒪᔪᑦ ᖁᐊᕐᐸᓪᓕᐊᓂᐊᕐᓂᖓᓂᒃ. ᐱᔾᔪᑎᖃᕐᑐᖅ ᖁᐊᕐᐸᓕᐊᓂᖓ ᑯᕕᕐᑕᕐᕕᕕᓂᖅ. 
ᖁᐊᕐᐸᓪᓕᐊᓂᖓ ᓱᒃᑲᐃᓐᓂᕐᓴᐅᔪᖅ ᑭᑎᐊᓂ ᑭᒃᓕᖓ ᓱᒃᑲᓂᕐᓴᐅᔪᒥᒃ ᖁᐊᕐᐸᓪᓕᐊᓪᓗᓂ. ᖃᐅᔨᓴᐅᑎᑦ 
ᑯᕕᕐᑕᕐᕕᕕᓂᖅᒥ ᖁᐊᕐᐸᓪᐊᓂᖓ ᓱᒃᑲᓂᕐᓴᐅᔪᖅ ᖁᐊᕐᐸᓪᓕᐊᓂᕐᓴᐅᓪᓚᕆᒃᑐᖅ ᑕᐃᒪᖓᓂᑦ. 
ᐱᔾᔪᑎᖃᕐᑐᒃᓴᐅᔪᖅ ᐊᒃᑐᐊᓂᕆᔭᖏᑦ ᑯᕕᕐᑕᕐᕕᕕᓂᖅ ᐃᒪᖃᕐᕕᕕᓂᕐᓗ ᖁᓛᓃᓐᓂᖏᓐᓄᑦ 
ᖁᐊᕐᐸᓪᓕᐊᓂᖓᑕ.  

ᐅᔭᕋᒃᑕᕐᕕᕕᓂᖅ ᐃᓯᕐᑕᕐᕕᕕᓂ, ᑐᖓᕕᖏᑦ ᐊᒻᒪᓗ ᖃᑦᑎᒃᓯᓕᕐᓯᒪᓂᖏᑦ   

ᓴᐅᔭᐅᓯᒪᔪᖅ ᖃᓄᐃᓕᕙᓪᓕᐊᖏᑦᑐᖅ ᐃᓯᕐᑕᕐᕕᕕᓂᐊᓂ ᐅᔭᕋᒃᑕᕐᕕᕕᓂᕐᒥ. ᓄᑦᑖᓂᕆᓚᐅᕐᑕ ᑲᓇᓇᖓᓂ 
ᐃᓯᕐᑕᕐᕕᕕᓂᐊᓂ ᑐᖓᕕᖓ ᖃᓄᐃᓕᕙᓪᓕᐊᓯᒪᖏᑦᑐᖅ ᑕᐃᒪᖓᑦ 2011. 
ᐋᕿᒃᓱᕐᑕᐅᒃᑲᓐᓂᕆᐊᖃᖏᑦᑐᖅ, ᑭᓯᐊᓂ ᑕᑯᔭᐅᖃᑦᑕᐃᓐᓴᕆᐊᓕᒃ ᖃᓄᐃᓕᕙᓪᓕᐊᖏᒃᑲᓗᐊᕐᒪᖔᑦ.   

ᑐᐊᐸᒃ ᖄᖓ ᐊᒻᒪᓗ ᑐᐊᐸᒃᑕᕐᕕᕕᓂᖅ  

ᑕᑯᓕᒫᕐᓗᒍ, ᑐᐊᐸᒃ ᖄᕆᔭᖓ ᐊᒻᒪᓗ ᑐᐊᐸᒃᑕᕐᕕᕕᓂᖅ ᖃᓄᐃᓕᕙᓪᓕᐊᖏᑦᑐᑦ ᐃᒪᖑᕐᐸᓪᓕᐊᓇᓂᓗ 
ᖄᖓ. ᓴᓇᔭᐅᒃᑲᓐᓂᕆᐊᖃᖏᑦᑐᖅ ᐋᕿᒃᒃᑲᓐᓂᕆᐊᖃᖏᑦᑐᖅ ᑐᐊᒃᑕᕐᕕᕕᓂᖅ.   

 


